Сабақтың тақырыбы: X ғ. – XIII ғ. басындағы Қазақстан территориясындағы саяси үдерістер

Әдістемелік нұсқау (2-сабақ)

Тақырыптың оқу мақсаттарына сай берілген тапсырмалар алдыңғы сабақта ұсынылған тапсырмалармен сабақтас, оқушылар алдыңғы білімдерін  қолдана отырып, жаңа сабақ мазмұнын талдайды. 
Бірінші тапсырмада оқушылар алдыңғы сабақта анықтаған дамыған орта ғасырлардағы мемлекеттердің ыдырау себептерін түрлі белгілері бойынша жіктейді: негізгі және қосалқы, ұзақ мерзімді және қысқа мерзімді себептер. Сабақ өзгеріс пен сабақтастық тарихи концептісіне негізделсе де, тарихи мазмұнды жан-жақты қарастырған маңызды. 
Тапсырманы толықтыру мақсатында келесі тапсырмаларды ұсынуға болады: 
1) Дамыған орта ғасырлардағы мемлекеттердің ыдырау себептерін ерте орта ғасырлардағы мемлекеттермен салыстырып, үш ұқсастығы мен айырмашылығын анықта.
2) Х-ХІІІ ғасырларда өмір сүрген мемлекеттердің тарихына жалпы шолу жасай отырып, бұл кезеңді неліктен дамыған орта ғасырлар деп атағандығы туралы ойланыңыз.
3) Дамыған орта ғасырларда болған өзгерістерді маңыздылығы бойынша жіктеңіз.
Екінші тапсырмада оқушылар Х-ХІІІ ғасырларда қоғамдық өмірде орын алған өзгерістерді жұпта / жеке жұмыста анықтайды.   Негізгі ресурс көзі ретінде суреттерді қолданады. Қосымша мәтіндерді дайындап қойыңыз. 

Үшінші тапсырмада оқушылардың өз деңгейлері бойынша таңдау тапсырмасы берліген. Осы арқылы мұғалім оқушылардың деңгейлерін анықтай алады, оқытудағы жетістіктері мен кедергілер туралы ойланады. Бір топқа тапсырмаларды рет-ретімен барлығын орындауға берсеңіз, келесі топқа тек таңдаған тапсырманы орындауын ұсынуға болады. Мұғалім жасырын дифференциация жүргізе отырып, әр оқушының жеке дамуына мүмкіндік жасайды. 
	1-деңгей
	Дамыған орта ғасырларда өмір сүрген мемлекеттеді атап, кескін картаға түсіріңіз.

	2-деңгей
	Дамыған орта ғасырлардағы мемлекеттердің ыдырау себептерің жіктеңіз: ұзақ және қысқа мерзімді себептер, ішкі және сыртқы себептер.

	3-деңгей
	Ерте орта ғасырлар мен дамыған орта ғасырлар кезеңін салыстырыңыз. 3 ұқсастығы мен 3 ерекшелігін көрсетіңіз. 

	4-деңгей
	Дамыған орта ғасырлардағы өзгерістерге баға беріңіз (1-5 балл), дәлелдеріңізді келтіріңіз.



[bookmark: _GoBack]Қорытындыда оқушылар Х-ХІІІ ғасырлардағы қоғамдық өмірде орын алған ең маңызды үш өзгерісті атап, өз пікірлерін дәлелдейді. 

